
ᕿᓄᒍᑏᑦ ᓄᓇᕗᑦ ᐆᒪᔪᓕᕆᔨᕐᔪᐊᑯᖏᑦᑕ ᐊᖏᕐᑕᐅᖁᔨᓂᖓᓄᑦ ᑐᕐᖃᑕᕐᕕᐅᑉ 

ᑎᓕᐅᕆᒍᑎᖓᒍᑦ ᐃᒪᕐᐱᐅᑉ ᐅᖑᒪᔭᐅᒋᐊᖃᕐᓂᖓᓄᑦ ᕿᑭᕐᑌᑦ 

ᐱᓇᓱᒐᕐᒥᒃ ᓇᓗᓀᕐᓯᐅᑎᒃ 

1. ᕿᓄᒍᑏᑦ ᐊᖏᕐᑕᐅᖁᔨᓂᕐᒧᑦ 

ᑳᑕᒥ ᐃᒪᕐᐱᓕᕆᔨᒃᑯ (DFO) ᐃᒪᕐᐱᒥᒃ ᐸᕐᓀᓂᓂᕐᓄᑦ ᐊᒻᒪᓗ ᓱᒃᑯᑎᑦᓯᑌᓕᓂᕐᓄᑦ ᐱᓇᓱᐊᕈᑦᔨᐅᑎᒃ, 

ᐊᖏᕐᑕᐅᑎᒋᐊᕐᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑯᖏᓐᓄᑦ ᓄᐃᑕᐅᖁᒧᑦ ᐃᒪᕐᐱᐅᑉ ᓱᒃᑯᑕᐅᑎᑕᐅᑦᑌᓕᓂᖓᓄᑦ ᕿᑭᕐᑌᓂ 

ᐊᕐᖁᑎᒋᓗᒍ ᑎᓕᐅᕆᒍᑎᖓ ᐃᒪᕐᐱᐅᑉ ᐅᖑᒪᔭᐅᒋᐊᖃᕐᓂᖓᓄᑦ (MPA) ᑐᕐᖃᑕᕐᕕᐅᑉ ᑎᓕᐅᕆᒍᑎᖓᑎᒍᑦ 

(ᐅᕝᕙᓘᓐᓃᑦ “ᑎᓕᐅᕆᒍᑎᒃ”) ᐊᑖᒍᑦ ᑕᕆᐅᓄᑦ ᐱᖁᔭᐅᑉ s35.1(2), ᑌᒣᒍᓐᓇᑎᑕᐅᕕᖃᕐᒪᑦ ᓄᓇᕗᑦ ᐊᖏᖃᑎᒌᒍᑎᒧᑦ 

s9.3.2 (ᓄᐃᑎᕐᑕᐅᓂᖏᑦ ᓱᒃᑯᑎᑕᐅᑦᑌᓕᒋᐊᓖᑦ). 

2. ᐃᑲᔪᕐᑎᒌᒍᑎᖃᕐᓂᖅ ᐊᒻᒪᓗ ᕿᓄᕕᖃᕐᓂᖅ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᓂᒃ ᐊᑖᓃᑦᑎᓗᒍ ᑕᕆᐅᑉ 

ᐱᖁᔭᖓᑕ 

ᕿᑭᕐᑌᑦ ᐱᒋᐊᕐᑎᑕᐅᓯᒪᔪᖅ ᓄᓇᓕᖓᓄ ᓴᓂᑭᓗᐊᑉ ᐊᒻᒪᓗ ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᓐᓂᖓᓄᑦ (QIA) 

ᐱᒻᒪᕆᐅᓂᖓᓄᑦ ᐅᖑᔭᐅᒋᐊᖃᕐᓱᓂ ᐱᒻᒪᕆᖁᑎᒋᔭᐅᑦᓱᓂ ᐃᓄᓐᓄᑦ ᓇᔪᒐᐅᓂᖓᓄᑦ ᐊᑦᔨᒌᖕᖏᑐᓄᑦ ᐆᒪᔪᓄᑦ 

ᐱᕈᕐᑐᓄᓗ ᐊᒻᒪᓗ ᐃᓗᒡᒍᓯᑎᒍᑦ ᐊᓂᕐᓂᓕᑦᑕᑕᖏᑦ ᐱᒻᒪᕆᐅᑦᓱᑎᒃ. ᐃᑲᔪᕐᓯᔭᐅᓂᖓ ᓄᓇᓕᖓᑕ ᓴᓂᑭᓗᐊᑉ ᐊᒻᒪᓗ 

ᓄᓇᕗᑦ ᑲᕙᒪᐅᑉ, ᐃᒪᕐᐱᓕᕆᔨᒃᑯᑦ ᐊᒻᒪᓗ QIA ᓄᐃᑦᓯᒐᓱᐊᕐᑐᑦ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᓂᒃ MPA ᐊᑖᓃᑦᑎᓗᒍ 

ᑕᕆᐅᕐᒧᑦ ᐱᖁᔭᐅᑉ ᕿᑭᕐᑕᓂ ᐃᑭᓪᓕᑎᕆᐊᓚᖓᑦᓱᒋᑦ ᖃᓄᐃᓕᖕᙰᓯᒪᓂᖏᑦ ᓯᕗᓂᕐᒥ ᓂᕆᐅᓐᓇᑐᑦ 

ᐊᕐᓱᕈᕐᑎᓯᓂᕐᓴᐅᖃᑦᑕᓯᓚᖓᔪᑦ ᑖᕙᑦᓱᒥᖓ ᐱᓇᓱᐊᖃᑎᒌᑦ ᕿᓈᔭᖃᑎᒌᑦᑎᓗᒋᑦ ᖃᓄᐃᓕᖓᒋᐊᓚᖓᓂᖓᓂᒃ 

ᐊᑯᓃᕐᑐᒥ ᐅᖑᒪᔭᐅᓂᖃᕆᐊᖃᕐᒪᑦ.  

ᑖᓐᓇ ᕿᓄᒍᑎᒃ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᓂᒃ ᕿᑭᕐᑕᓂ ᐊᖏᖃᑎᒌᒐᓱᐊᕈᑕᐅᒋᐊᓕᒃ ᐃᓄᐃᑦ 

ᖃᓄᐃᓕᖕᖓᑕᐅᓂᖏᓐᓄᑦ ᐊᒻᒪᓗ ᐱᕙᓪᓕᖁᑎᑦᓴᓄᑦ ᐊᖏᖃᑎᒌᒍᑎᒧᑦ (IBA) ᐊᑖᓂ ᓄᓇᕗᑦ ᐊᖏᖃᑎᒌᒍᑎᐅᑉ. IBA-

ᖓ ᑳᓇᑕᐅᑉ ᑲᕙᒪᖓ ᐊᒻᒪᓗ QIA ᐅᓪᓗᒥ ᐊᖏᖃᑎᒌᒐᓱᐊᕐᓂᖃᓕᕐᑑᒃ ᐊᒻᒪᓗ ᐱᔭᕇᓛᕐᓱᑎᒃ ᓄᐃᑦᓯᓂᖃᓚᐅᕐᑎᓇᒍ. 

ᕿᑭᕐᑌᑦ ᖃᐅᔨᓴᕐᑕᐅᕕᖓ (ᕿᑭᕐᑌᑦ) ᐃᒪᕐᐱᐅᕗᖅ ᓇᔪᕐᑕᖓ ᕿᑭᕐᑌᑦ ᐃᓗᐊᓂ ᐆᒪᔪᖏᑎᒍᑦ ᐱᕈᕐᑐᖏᑎᒍᑦ ᐊᒻᒪᓗ 

ᐆᒪᔪᓄᑦ ᓇᔪᒐᐅᓂᕐᒥᓄᑦ ᐱᒻᒪᕆᖁᑎᒋᔭᐅᑉ ᐃᓗᐊᓂ (ᐃᒪᕐᐱᓕᕆᔨᒃᑯᑦ 2011) ᑕᓯᐅᔭᕐᔪᐊᑉ ᓯᕿᓂᖓᓂ ᓂᒡᒋᕙᓯᖓᓂ 

ᓄᐃᕕᐊᕙᓯᖓᓂ. ᐃᑲᔪᕐᓯᓗᒋᓪᓗ ᓄᓇᓕᓐᓃᑐᑦ ᑲᒪᒋᔭᐅᖁᔭᖏᑦ ᐅᖑᒪᔭᐅᓂᖓᓄᑦ, ᕿᓄᒍᑕᐅᓯᒪᔪᖅ MPA 

ᑐᓂᕐᕈᓯᒍᓐᓇᑐᖅ ᑳᓇᑕᐅᑉ ᐱᒐᓱᐊᕐᑕᖓᓄᑦ ᓱᒃᑯᑕᐅᑎᑕᐅᑦᑌᓕᒋᐊᓛᕐᓂᖏᓐᓄᑦ 25 ᐳᓴᖏᑦᑕ ᑕᕆᐅᖁᑎᖏᑦᑕ 

2025-ᒍᓕᕐᑎᓗᒍ, ᐊᒻᒪᓗ ᑎᓕᐅᕆᒍᑎᖃᕐᓗᓂ ᐅᓄᕐᓯᐅᒥᒋᐊᖃᓕᕐᓂᖏᓐᓂᒃ ᓄᓇᖃᕐᖄᑐᕕᓃᑦ 

ᐃᑲᔪᖃᑕᐅᒋᐊᖃᕐᓂᖏᑦᑕ ᐃᒪᕐᐱᐅᑉ ᓱᒃᑯᑕᐅᑎᑕᐅᑦᑌᓕᓂᖏᓐᓄᑦ. ᓄᐃᑕᐅᓂᖓ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᑕ 

ᕿᑭᕐᑕᓂ ᐱᕙᓪᓖᒍᓐᓇᓚᖓᔪᖅ ᓈᒻᒪᒋᐅᑎᖃᑎᖃᕐᓂᒥᓂᒃ ᐃᓄᓐᓂᒃ ᐊᕐᖁᑎᒋᓗᒍ ᓇᒻᒥᓂᖅ ᑲᕙᒪᖃᕐᓂᖅ, ᐃᓄᐃᑦ 

ᓯᕗᓕᕐᓂᖏᑦ ᐊᒻᒪᓗ ᐃᑲᔪᕐᑎᐅᓂᖏᑦ ᐃᒪᕐᐱᐅᑉ ᓱᒃᑯᑕᐅᑎᑕᐅᑦᑌᓕᓂᖓᓂᒃ ᓯᕗᒧᐊᑦᑎᓯᔨᒋᔭᐅᓗᑎᒃ. 

ᑐᕌᒉᑦ ᓇᓗᓀᕐᑕᐅᒪᔪᑦ ᕿᓄᒍᑕᐅᓯᒪᔫᑉ ᕿᑭᕐᑌᑦᒧᑦ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᑕ ᐅᑯᐊᒍᕗᑦ: 

a) ᐃᑲᔪᕐᓯᐅᑎᒋᓗᒍ ᓱᒃᑯᑎᑦᓯᑌᓕᓂᖅ, ᐅᖑᒪᑦᓯᓂᖅ, ᐊᒻᒪᓗ ᑐᑭᓯᒪᓂᖅ ᐃᒪᕐᐱᐅᑉ ᐊᕙᑎᖓᓂᒃ ᕿᑭᕐᑌ 

ᓴᓂᐊᓂ, ᐃᓚᐅᑎᓗᒋᑦ ᐆᒪᔪᕐᑕᖏᑦ ᐊᒻᒪᓗ ᐊᓯᖏᑦ ᐊᓂᕐᓂᓖᑦ ᐊᑦᔨᒌᖕᖏᑐᑦ, ᐃᓄᓐᓄᑦ ᐊᒻᒪᓗ ᐃᓄᐃᑦ 

ᐃᓗᒡᒍᓯᖓᓄᑦ ᐱᒻᒪᕆᕐᕈᐊᑦ; ᐊᒻᒪᓗ 

b) ᐃᑲᔪᕐᓯᓗᒋᑦ ᐃᓄᐃᑦ ᓯᕗᓕᕐᑎᐅᓂᖏᑦ ᓱᒃᑯᑎᑦᓯᑌᓕᓂᕐᒥᒃ ᕿᑭᕐᑌᑦᓂ ᑲᔪᓯᖏᓐᓇᖁᓪᓗᒋᑦ ᐃᓄᐃᑦ 

ᐃᓗᒡᒍᓯᖓ, ᐊᓐᓂᓇᕐᑐᖁᑎᖏᑦ, ᐊᒻᒪᓗ ᐱᐅᓯᖏᑦ, ᐃᓚᐅᑎᓗᒋᑦ ᑲᑎᕐᓱᐃᓂᖅ ᐊᒻᒪᓗ ᐃᓕᓐᓂᐊᑎᑦᓯᓂᖅ 

ᖃᐅᔨᒪᔭᒥᓂᒃ ᕿᑐᕐᖓᒥᓄᑦ ᐊᒻᒪᓗ ᐃᓄᐃᑦ ᑲᔪᓯᑎᑦᓯᓂᖏᑦ ᐊᒻᒪᓗ ᐊᐅᓚᑦᓯᒍᑎᖃᕐᓂᖏᑦ. 



ᑐᕐᖃᑕᕐᕕᐅᑉ ᑎᓕᐅᕆᒍᑎᖓᓄᑦ ᐅᖑᒪᑦᓯᓂᖅ ᓄᕐᖃᖓᑎᑦᓯᒐᔭᕐᑐᖅ ᐱᓇᓱᐊᕐᕕᖃᓲᑦ ᑕᕐᓯᑐᐃᓯᒪᓂᖏᓐᓂᒃ ᐅᖑᒪᔭᐅᔪᒥ, 

ᑎᑭᓪᓗᒋᑦ ᑕᓪᓕᒪᑦ ᐊᕐᕌᒍᐃᑦ. ᑕᒪᓐᓇ ᑐᑭᖃᕋᔭᕐᑐᖅ ᐱᖁᔭᕐᓂᒃ ᓯᖁᒥᑦᓯᒐᑎᒃ ᑖᕙᓂ ᐱᓇᓱᐊᕐᕕᖃᕐᐸᑐᑦ 12-ᓂᓂᑦ 

ᑕᕐᕿᓂᓂᑦ ᓯᕗᓂᐊᒍᑦ ᑎᓕᐅᕆᒍᑎᐅᑉ (ᐅᕝᕙᓘᓐᓃᑦ ᑲᔪᓯᒍᓐᓇᐅᑎᑖᕐᑕᐅᓯᒪᔪᑦ ᑲᕙᒪᑐᖃᒃᑯᑦ ᐅᕝᕙᓘᓐᓃᑦ 

ᑎᐊᔨᑐᐊᔨᐅᑉ ᐱᔪᓐᓇᐅᑎᑖᕐᑎᓯᓯᒪᐅᑎᖓᓄᑦ, ᓓᓴᓐᓯᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ ᑲᔪᓯᑎᑦᓯᒍᓐᓇᐅᑎᒥᒃ 

ᓇᓗᓀᕐᓯᓯᒪᐅᑎᑎᒍᑦ ᐁᑦᑑᑎᐅᒍᒫᕐᓂᐊᓯᒪᑎᓗᒋᑦ ᐁᑦᑑᑎᐅᕋᑕᖕᖏᑲᓗᐊᕐᓱᑎᒃ) ᑲᔪᓯᒍᓐᓇᕋᔭᕐᑎᓗᒋᑦ ᑎᓕᐅᕆᓯᒪᐅᑎᒃ 

ᐊᑐᕐᕕᖃᕐᓂᓕᒫᖓᓂ. ᑕᑭᓂᖓ ᐊᑐᕐᓂᖓᑕ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᑕ, ᖃᓄᐃᑦᑐᑐᐃᓐᓀᑦ ᓄᑖᑦ ᑭᓇᑐᐃᓐᓇᑯᑦ 

ᐱᓇᓱᐊᕐᑕᖏᑦ, ᐊᓯᖏᑦ ᐃᓄᐃᑦ ᐱᓇᓱᐊᕐᑕᖏᑦᑕ ᑌᒣᒍᓐᓇᑎᑕᐅᒍᑎᓖᑦ ᓄᓇᕗᑦ ᐊᖏᖃᑎᒌᒍᑎᒧᑦ, ᐊᒻᒪᓗ ᐃᒪᕐᐱᒥ 

ᓱᑯᐃᔦᓂᕐᓄᑦ ᖃᐅᔨᓴᕐᓃᑦ, ᐊᒻᒪᓗ ᐱᓇᓱᐊᕐᑌᑦ ᑲᔪᓯᑎᑕᐅᔪᑦ ᐱᑦᔪᑕᐅᑎᓗᒋᑦ ᐃᓄᐃᑦ ᐊᑦᑕᓀᑦᑐᒦᑦᑎᑕᐅᓂᖏᑦ, 

ᑳᓇᑕᐅᑉ ᐅᖑᒪᔭᐅᓂᖓᓄᑦ, ᑳᓇᑕᐅᑉ ᐊᑦᑕᓀᑦᑐᒦᑦᑎᑕᐅᓂᖓᓄᑦ ᐅᕝᕙᓘᓐᓃᑦ ᐱᖁᔭᕐᓂᒃ ᒪᓕᑦᑎᓯᓂᕐᓄᑦ, 

ᐅᕝᕙᓘᓐᓃᑦ ᖃᓄᐃᓕᒋᐊᕈᑕᐅᔪᑦ ᐅᐃᒪᓇᕐᑐᖃᓕᕐᐸᑦ ᑌᒣᒍᓐᓇᑎᑕᐅᑦᓱᑎᒃ ᓯᐊᒃᓴᒋᐊᓪᓚᖓᓂ 35.1(3) ᑕᕆᐅᕐᒧᑦ 

ᐱᖁᔭᕐᒥ, ᑲᔪᓯᒍᓐᓇᓂᖃᕐᑎᑕᐅᒐᔭᕐᑐᑦ ᐅᖑᒪᔭᐅᔪᒥ ᑭᖑᓂᖓᒍᑦ ᑖᑦᓱᒪ ᑎᓕᐅᕆᐅᑎᐅᑉ.  

ᕿᓄᒍᑕᐅᔪᖅ ᕿᑭᕐᑌᑦ ᑐᕐᖃᑕᕐᕕᐅᑉ ᑎᓕᐅᕆᒍᑎᖓ ᐃᒪᕐᐱᐅᑉ ᐅᖑᒪᔭᐅᒋᐊᖃᕐᓂᖓᓂᒃ ᐃᓘᓐᓀᓂᒃ ᑭᓇᓕᒫᒃᑯᑦ 

ᐱᓇᓱᐊᕐᑕᖏᓐᓂᒃ ᐸᕝᕕᑎᑦᓯᒋᐊᖃᖕᖐᓚᖀᒐᔭᕐᑐᖅ, ᓱᒃᑯᑎᑦᓯᒋᐊᖃᕋᔭᕋᓂᓗ, ᓱᓇᑦᓴᐅᖏᑦᑎᓯᓚᖀᒋᐊᖃᕋᔭᕋᓂᓗ 

ᐅᕝᕙᓘᓐᓃᑦ ᐲᕐᑕᐅᑎᑦᓯᓚᖀᒋᐊᖃᔭᕋᑎᒃ ᐃᒪᕐᐱᐅᑉ ᐅᖑᒪᔭᐅᓂᖓᓂᒃ MPA-ᒥᑦ ᖃᓄᑐᐃᓐᓇᖅ ᐊᑦᔨᒋᔭᐅᖕᖏᑐᓂᒃ 

ᓄᓇᐅᑉ ᐱᐅᓯᖏᓐᓂᒃ ᐅᕝᕙᓘᓐᓃᑦ ᑐᓂᕐᑕᓂᐊᕐᕕᓴᓂᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓂᒋᔭᐅᔪᓂᒃ ᐆᒪᕕᐅᑦᓱᑎᒃ 

ᑕᕆᐅᒥᐅᑌᑦ ᐊᓂᕐᓂᓖᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓚᒋᔭᐅᔪᓂᒃ ᓇᔪᒐᖏᓐᓄᑦ ᐅᕝᕙᓘᓐᓃᑦ ᑌᒣᓚᖀᑎᑦᓯᒍᓀᑦ 

ᑎᓕᐅᕆᐅᑎᑕᑦᓯᑕᐅᓯᒪᔫᑉ ᑭᓪᓕᓕᐅᕐᓯᒪᐅᑏᑦ ᐃᓗᐊᓂ, ᐅᑯᐊ ᐃᓚᐅᒍᓐᓀᑎᓗᒋᑦ: 

ᐃᓕᒃᑰᑎᕐᑐᑦ ᑲᔪᓯᓂᓖᑦ ᐱᓇᓱᐊᕐᑕᐅᓲᑦ 

ᐱᑦᔪᑎᒋᑦᓱᒍ ᐊᓪᓚᓯᒪᔪᐃᑦ ᐊᕕᑦᓯᒪᓂᖓ 35.1(2)(a) ᑕᕆᐅᒧᑦ ᐱᖁᔭᕐᒥ, ᑕᑲᒃᑯᐊ ᐃᓕᒃᑰᑎᕐᑐᑦ ᐱᓇᓱᐊᕐᑕᐅᓲᑦ 

ᑲᔪᓯᓂᓖᑦ ᑐᕐᖃᑕᕐᕕᐅᑉ ᑎᓕᐅᕆᒍᑎᑖᕐᓯᒪᕕᖓᓂ: 

• ᐆᒪᔪᕐᓂᐊᑐᑦ ᐊᒻᒪᓗ ᒥᑭᒋᐊᕐᓂᐊᑐᑦ (ᐃᓚᐅᑎᓗᒋᑦ ᐆᒪᔪᕐᓯᐅᖑᐊᕐᑐᑦ ᓱᖃᑦᓯᒍᑎᖃᕐᓱᑎᒃ) 

• ᐃᖃᓗᑦᓯᐅᑐᑦ (ᐃᓚᐅᑎᓗᒋᑦ ᐃᖃᓗᑦᓯᐅᖑᐊᕐᑐᑦ ᓱᖃᑦᓯᒍᑎᖃᕐᓱᑎᒃ) 

• ᐊᓐᓂᑐᕈᑎᑦᓴᑕᕐᓂᖅ ᐃᒪᕐᐱᐅᒥᐅᑕᓂᒃ ᐱᕈᕐᑐᓂᒃ 

• ᓴᓇᓂᖅ, ᓴᓇᓯᒪᔪᓂᒃ ᐲᔦᓂᖅ, ᐱᒪᓂᖅ ᐊᒻᒪᓗ ᓯᖁᒥᓯᒪᔪᕐᓂᐊᓂᖅ, ᐊᒻᒪᓗ ᐊᑐᕐᓂᖅ ᐃᓕᒪᑫᓐᓇᓚᖓᔪᓂᒃ 

ᓴᓇᒪᔪᓂᒃ ᑕᕆᐅᑉ ᓯᑯᖓᓂ 

• ᐃᒪᕐᐱᒥᒃ ᐃᖏᕐᕋᕕᖃᕐᓂᖅ 

• ᐅᓇᑕᕐᑏᑦ ᐅᖑᒪᔩᑦ ᐱᓇᓱᐊᕐᑕᖏᑦ ᑲᔪᓯᑎᑕᐅᔪᑦ ᑳᓇᑕᐅᑉ ᐅᖑᒪᑦᓯᓂᕐᒧᑦ ᐱᓇᓱᐊᕐᕕᖓᓄᑦ 

• ᑳᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑏᑦ ᐱᓇᓱᐊᕐᑕᖏᑦ ᑲᔪᓯᑎᑕᐅᔪᑦ ᑳᓇᑕᐅᑉ ᓯᑦᔭᖓᓂ ᐃᑉᐱᒍᓱᑦᑎᓄᑦ 

• ᑕᑯᔭᕐᑐᑐᓕᕆᓃᑦ ᐱᓇᓱᐊᕐᑕᖏᑦ 

• ᐱᖕᖑᐊᓃᑦ 

• ᐃᓕᓐᓂᐊᑎᑦᓯᓂᕐᓄᑦ ᐱᓇᓱᐊᕐᑌᑦ 

• ᓯᑯᒥ ᐃᖏᕐᕋᕕᓖᑦ ᐊᑐᕐᓱᒋᑦ ᐊᐅᓚᐅᑎᓖᑦ ᐃᖏᕐᕋᐅᑏᑦ ᐊᒻᒪᓗ ᐊᐅᓚᐅᑎᖃᖕᖏᑐᑦ ᐃᖏᕐᕋᐅᑏᑦ 

• ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᓐᓂᒃ ᑐᖕᖓᕕᓖᑦ ᖃᐅᔨᓴᕐᓃᑦ (ᐃᓚᐅᑎᓗᒋᑦ ᑲᔪᓯᑎᑦᓯᓂᕐᓄᑦ 

ᐱᓇᓱᐊᕐᑕᐅᔪᑦ) 

• ᓱᑯᐃᔦᔩᑦ ᖃᐅᔨᓴᕐᓂᖏᑦ 

• ᐊᐅᓚᔫᓕᐅᕐᑐᑦ ᐊᒻᒪᓗ ᑐᓴᕐᑕᐅᔪᑦᓴᓂᒃ ᐃᓗᓕᓕᓐᓂᒃ ᓄᐃᑎᕆᓃᑦ 

ᐃᒪᕐᐱᓕᕆᔨᒃᑯᑦ ᑐᑭᓯᓂᐊᕐᕕᖃᕐᓯᒪᔪᑦ ᓴᓂᑭᓗᐊᑉ ᓄᓇᓕᖓᓂᒃ, QIA-ᒥᒃ, ᓄᓇᕗᑦ ᑲᕙᒪᖓᓂᒃ, ᑲᔪᓯᑎᑦᓯᔨᓂᒃ ᐊᒻᒪᓗ 

ᐊᓯᖏᓐᓂᒃ ᑲᕙᒪᑐᖃᒃᑯᑦ ᐱᓇᓱᕝᕕᖏᓐᓂᒃ ᐃᓕᒃᑰᑎᕐᑐᓂᒃ ᓇᓗᓀᕐᓯᒋᐊᖃᕐᓂᒥᓄᑦ ᓄᐃᑕᓕᕇᕐᑐᓂᒃ ᐊᒻᒪᓗ 



ᑲᔪᓯᒍᓐᓇᐅᑎᑖᕐᓯᒪᔪᓂᒃ (ᐆᑦᑑᑎᒃ ᑲᔪᓯᔪᑦ) ᐱᓇᓱᐊᕐᑕᐅᔪᓂᒃ ᕿᓄᒍᑕᐅᔪᒥ ᕿᑭᕐᑕᓄᑦ ᑐᕐᖃᑕᕐᕕᒧᑦ 

ᑎᓕᐅᕆᒍᑎᑖᕐᑕᐅᖁᔭᐅᑦᓱᓂ. 

ᐱᓇᓱᐊᕐᑌᑦ ᐊᑖᓂ ᓄᓇᕘᒧᑦ ᐊᖏᖃᑎᒌᒍᑎᒃ ᐊᒻᒪᓗ ᓄᓇᕕᒻᒧᑦ ᐊᖏᖃᑎᒌᒍᑎᒃ 

ᕿᓄᒍᑕᐅᔪᖅ ᑎᓕᐅᕆᒍᑎᒃ ᐊᑐᕋᔭᖕᖏᑐᖅ ᐆᒪ ᐱᔪᓐᓇᐅᑎᑖᕐᑎᓯᓂᖏᓐᓄᑦ ᐃᓄᓐᓄᑦ ᐃᓚᐅᔪᓄᑦ ᓄᓇᕘᒥ 

ᐋᕐᖀᖃᑎᒋᔭᐅᕕᐅᓯᒪᔪᒧᑦ, ᑌᒣᓕᖓᓂᕋᕐᑕᐅᒐᒥ ᐊᑖᓂ ᓄᓇᕘᒧᑦ ᐊᖏᖃᑎᒌᒍᑎᐅᑉ ᐊᒻᒪᓗ ᓄᓇᕕᒻᒧᑦ 

ᐊᖏᖃᑎᒌᒍᑎᐅᑉ. 

ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᑦ 

ᖃᓄᑐᐃᓐᓇᖅ ᐱᓇᓱᐊᕐᑌᑦ ᑲᔪᓯᑎᑕᐅᔪᑦ ᑭᒡᒐᑐᕐᓱᒍ ᐊᑕᓂᐊᓗᒃ ᐱᑦᔪᑎᐅᑎᓗᒋᑦ ᑭᓇᓕᒫᒃᑯᑦ 

ᐊᑦᑕᓀᑦᑐᒦᑦᑎᑕᐅᓂᖏᑦ, ᑳᓇᑕᐅᑉ ᐅᖑᒪᔭᐅᓂᖓ, ᑳᓇᑕᐅᑉ ᐊᑦᑕᓀᑦᑐᒦᑦᑎᑕᐅᓂᖓ, ᐅᕝᕙᓘᓐᓃᑦ ᐱᖁᔭᕐᒥᒃ 

ᒪᓕᑦᑎᓯᓂᕐᓄᑦ ᐅᕝᕙᓘᓐᓃᑦ ᑲᔪᓯᑎᑕᐅᔪᑦ ᖃᓄᐃᓕᒋᐊᕈᑕᐅᑎᓗᒍ ᐅᐃᒪᓇᕐᓯᔪᖅ (ᐃᓚᐅᑎᓗᒋᑦ ᐊᕙᑎᒥ 

ᐅᐃᒪᓇᕐᓯᔪᐃᑦ) ᑌᒣᒍᓐᓇᑎᑕᐅᒐᔭᕐᑐᑦ ᐊᕐᖁᑎᒋᓗᒍ ᐱᖁᔭᕐᓄᐊᖓᔪᓂᒃ ᒪᓕᖕᖏᐅᑎᑖᕐᑕᐅᓯᒪᔪᑦ ᒪᓂᔭᐅᓯᒪᑦᓱᑎᒃ 

ᓯᐊᒃᓴᐅᑉ ᓯᐊᒃᓴᒋᐊᓪᓚᖓᓂ (35.1(3)-ᖓᓂ ᐃᒪᕐᐱᐅᑉ ᐱᖁᔭᖓᑕ, ᑌᒣᑦᑐᖅ ᐅᐃᒪᓇᕐᑐᓯᐅᑎᒃ ᐊᓯᐅᒪᔪᕐᓯᐅᓂᖅ 

ᐱᐅᓕᑦᓯᒋᐊᕐᓂᖅ, ᑲᒪᓂᖅ ᐅᒥᐊᕐᕈᐊᖅ ᐅᕝᕙᓘᓐᓃᑦ ᑎᒻᒥᔫᒃ ᓱᒃᑯᐊᕿᑉᐸᑦ, ᑳᓇᑕᐅᑉ ᐊᑦᑕᓀᑦᑐᒦᑦᑎᑕᐅᓂᖓᓄᑦ 

ᑲᔪᓯᔭᐅᓗᑎᒃ ᑭᓯᐊᓂᐅᓯᔪᑦ. 

 

 

3. ᐅᖑᒪᔭᐅᖁᔭᐅᔪᒧᐊᖓᔪᑦ 

a. ᓇᔪᕐᑕᖓ 

ᕿᓄᒍᑕᐅᔪᖅ MPA ᓇᔪᕐᑕᓕᒃ ᑕᓯᐅᔭᕐᔪᖓᐊᑉ ᓯᕿᓂᖓᓂ ᓂᒡᒋᕙᓯᖓᑕ ᐃᕿᒡᒐᖓᓂ (ᐊᑦᔨᖑᐊᖅ 1). 

ᑭᓪᓕᓕᐅᕐᓯᒪᐅᑎᖏᑦ ᓇᓗᓀᕐᑕᐅᒋᐊᓕᕐᕿᓯᒪᔪᑦ ᐃᑲᔪᕐᑎᓗᒍ ᓴᓂᑭᓗᐊᑉ ᓄᓇᓕᖓ ᐊᒻᒪᓗ QIA. ᑭᓪᓕᓕᐅᕐᓯᒪᐅᑎᖏᑦ 

ᕿᓄᒍᑕᐅᔫᑉ ᕿᑭᕐᑌᑦ MPA ᐊᕙᑕᖐᓯᒪᔪᖅ ᕿᑭᕐᑌᑦ ᕿᑭᕐᑖᕈᓯᖏᓐᓂᒃ, ᐃᓚᐅᑎᓗᒍ ᓴᓂᑭᓗᐊᑉ ᓄᓇᓕᖓ, ᐊᒻᒪᓗ 

ᐃᓘᓐᓇᖓ ᐃᓗᐊᓃᑦᓱᓂ ᓄᓇᕗᑦ ᐋᕐᖀᖃᑎᒌᒍᑕᐅᓯᒪᔫᑉ. ᐃᓚᖃᕐᒥᔪᖅ ᐃᕐᖃᖏᓐᓂᒃ, ᓄᓇᐅᑉ ᐃᑭᐊᖓᓂᒃ ᑎᑭᑦᓱᒍ 

ᐃᑎᓂᖓ ᑕᓪᓕᒪᑦ ᒦᑌᑦ ᐊᒻᒪᓗ ᓱᓇᑕᖃᕈᑎᖏᓐᓂᒃ, ᐃᓚᐅᑎᓗᒍ ᑕᕆᐅᑉ ᓯᑯᖓ, ᑕᒪᒃᑯᐊᓕᒫᓪᓗ ᐊᑖᓃᑦᓱᑎᒃ ᐃᒪᐅᑉ 

ᐃᒃᑲᑑᒍᓐᓇᕕᓕᒫᒥᓄᑦ ᐃᒃᑲᑑᕕᒋᓲᖏᑦᑕ ᑭᓪᓕᖏᑦ. 



 

ᐊᑦᔨᖑᐊᖅ 1 ᓄᓇᖕᖑᐊᑕᖓ ᕿᓄᒍᑕᐅᓯᒪᔫᑉ ᕿᑭᕐᑌᑦ MPA 

 

b. ᐊᓂᕐᓂᓖᑦ ᑲᑎᒪᓲᑦ ᓂᕆᐅᑎᓲᒍᑦᓱᑎᒃ ᐱᒻᒪᕆᐅᓂᖏᑦ 

ᕿᓄᒍᑕᐅᔪᖅ ᕿᑭᕐᑌᑦ MPA ᑕᑯᑦᓴᐅᑎᑦᓯᔪᖅ ᐃᓚᖓᓂᒃ ᑳᓇᑕᐅᑉ ᐅᑭᐅᕐᑕᑐᖓᑕ ᐃᓗᓕᓕᒻᒥᒃ ᑌᒣᓕᙰᓐᓇᕕᐅᓗᑎᒃ 

ᑭᓯᐊᓂᐅᔪᓂᒃ ᐊᕐᕌᒍᓕᒫᒥ ᐊᒻᒪᓗ ᓯᓚ ᒪᓕᑦᓱᒍ ᐱᒻᒪᕆᓐᓂᒃ ᓇᔪᒐᒋᔭᐅᔪᓂᒃ ᐊᑦᔨᒌᖕᖏᑐᓄᑦ ᐃᒪᕐᒥᐅᑕᓄᑦ. 

ᐊᕙᑕᖐᓯᒪᔪᖅ ᕿᑭᕐᑌᑦ ᕿᑭᕐᑖᕈᖏᓐᓂᒃ ᖃᓂᑕᕇᓕᒫᓂ, ᕿᑭᕐᑌᑦ ᐊᑦᔨᖃᖕᖏᑐᑦ, ᐱᒻᒪᕆᐅᑦᓱᓂ ᐊᕙᑎᖓ ᐊᒻᒪᓗ 

ᐃᓕᒪᕕᐅᑦᓱᓂᒃ ᐊᓐᓂᓇᕐᑐᓄᑦ ᐊᓂᕐᓂᓖᑦ ᐆᒪᕕᖏᓐᓄᑦ ᐃᓚᐅᑎᓗᒋᑦ ᐃᒣᑦᑑᒍᑎᖏᑦ: 1) ᓲᔪᒥᒃ ᐃᒻᒥᑕᕐᓂᒪᕆᖃᓲᖅ 



ᐊᒻᒪᓗ ᓄᐃᑦᑕᑐᓂᒃ ᐆᒪᔪᐃᑦ ᓇᔪᒐᑦᓴᔭᖏᓐᓂᒃ ᐱᒻᒪᕆᓐᓂᒃ ᑐᕓᑦᑑᓲᓂᒃ ᐅᑭᐅᒥ; 2) ᐊᖏᔪᕐᓚᓄᑦ ᑰᑦᑐᓄᑦ ᑎᑭᑦᑕᕕᒃ 

ᐊᒻᒪᓗ ᖄᕆᐊᖃᕐᓱᓂ; 3) ᐱᐊᕐᕿᐅᑕᕐᑐᓄᑦ ᐃᕐᖃᒥᐅᑕᕐᓄᑦ ᑯᔭᐱᒐᖃᖕᖏᑐᑦᓴᔭᓄᑦ ᓇᔪᒐᖅ; 4) ᐱᑕᖃᒻᒪᕆᓲᖅ ᒥᑎᕐᓂᒃ; 

5) ᓅᑦᑕᑐᓂᒃ ᐃᖃᓗᑉᐱᖃᓲᖅ ᐊᒻᒪᓗ ᓂᕆᔭᑦᓴᑕᕐᕕᐅᒪᕆᓲᒍᑦᓱᓂ; 6) ᑖᕙᓃᖏᓐᓇᓲᓂ ᐊᒫᒪᑦᑎᓯᔨᓂᒃ ᐆᒪᔪᖃᓲᖅ 

ᐆᑦᑑᑎᒋᑦᓱᒋᑦ ᐁᕖᑦ, ᐅᑦᔪᐃᑦ, ᕿᓚᓗᒉᑦ, ᓇᓄᐃᑦ, ᐊᒻᒪᓗ ᓇᑦᓰᑦ; 7) ᓂᕆᒋᐊᕐᑐᓯᒪᕕᐅᓲᖅ ᐊᒻᒪᓗ 

ᐱᐊᕐᕿᐅᒋᐊᕐᑐᕕᐅᓲᒍᑦᓱᓂ ᐅᓄᕐᓂᓴᖏᓐᓄᑦ ᑖᒃᑯᐊ ᑕᕆᐅᒥᐅᑌᑦ ᐊᒫᒪᑦᑎᓯᔩᑦ ᐆᒪᔪᐃᑦ. 

ᐊᐅᔭᒥ ᑕᕆᐅᑉ ᖄᖓ ᓂᓪᓕᒪᓂᕐᐸᐅᓲᖅ ᑕᓯᐅᔭᕐᔪᐊᑉ ᓯᑦᔭᓕᒫᖓᓂ, ᓴᓪᓖᑦ ᕿᑭᕐᑖᓗᖓᑕ ᓯᕿᓂᖓ, ᕿᑭᕐᑌᑦ 

ᐃᒪᕐᐱᓕᒫᖓᓃᑦᑐᑦ. ᑖᒃᑯᐊ ᐊᐅᔭᒥ ᑕᕆᐅᑉ ᓂᓪᓕᒪᓂᕆᓲᖏᑦ ᑌᒣᑕᐅᓲᒍᒍᓇᐅᔪᑦ ᖁᓛᓂᑦ ᐱᔪᒧᑦ ᑕᕆᐅᒧᑦ 

ᐅᐊᕈᑦᓯᑐᕐᑕᐅᓂᕐᒥᓄᑦ ᑌᒣᓐᓂᒥᓄᓗ ᐃᓂᕐᓯᕕᐅᑦᑕᒪᕆᑦᓱᓂ ᓂᕆᔭᑦᓴᖃᕐᓂᐸᐅᓯᓲᒍᑦᓱᓂ ᐊᐅᔭᒥ ᑕᕐᕿᓂ, 

ᐃᓱᕐᕆᓇᕐᓂᓴᐅᓚᕿᑦᓱᓂ ᐱᐊᕐᕿᐅᑐᓄᑦ ᐃᒪᕐᐱᐅᑉ ᖃᓄᐃᓕᖓᒍᑎᖏᓐᓂ. 

ᓯᑕᒪᐅᔪᕐᑑᒍᓐᓇᓂᕋᕐᑌᑦ ᑐᕓᑦᑑᓲᒍᒋᐊᖏᑦ ᓇᓗᓀᕐᑕᐅᓯᒪᔪᑦ ᕿᓄᒍᑕᐅᔪᒥ ᕿᑭᕐᑌᑦ MPA-ᒥ (Yurkowski et al. 

2023). ᑐᕓᑦᑑᓲᑦ ᕿᑭᕐᑌᑦ ᓴᓂᖏᓐᓂ ᓄᐃᕐᖃᕕᐅᒻᒪᕆᓲᑦ ᐊᒻᒪᓗ ᐃᑲᔪᕐᓯᓯᒪᕕᐅᑦᓱᓂ ᐊᒥᓱᐃᓄᑦ ᑕᕆᐅᒥ ᐊᓂᕐᓂᓕᓐᓄᑦ 

ᐆᑦᑑᑎᒋᑦᓱᒋᑦ ᐱᒻᒪᕆᖁᑎᒋᔭᐅᔪᑦ ᓇᔪᒐᒋᔭᐅᓪᓚᕆᑦᓱᑎᒃ ᓇᓄᕐᓄᑦ, ᐊᒻᒪᓗ ᐅᑭᐅᕐᓯᐅᕕᐅᓲᒍᑦᓱᑎᒃ ᐊᒻᒪᓗ 

ᓂᕆᒋᐊᕐᑐᓯᒪᕕᐅᓲᒍᑦᓱᑎᒃ ᕿᓚᓗᒐᕐᓄᑦ ᐊᒻᒪᓗ ᐁᕕᕐᓄᑦ (Yurkowski, et al. 2023). ᓴᓂᑭᓗᐊᑉ ᓄᓇᓕᖓ ᑖᒃᑯᓂᖓ 

ᐊᑐᓲᖅ ᑐᕓᑦᑑᓲᓂᒃ ᐆᒪᔪᕐᓯᐅᕕᒋᑦᓱᒋᑦ ᑕᕆᐅᒥᐅᑕᓂᒃ ᑎᒻᒥᐊᓂᒃ ᐊᒻᒪᓗ ᓇᑦᓯᓂᒃ ᐅᑭᐅᑉ ᑕᕐᕿᖏᓐᓂ, ᑌᒣᑦᓱᑎᓗ 

ᓂᕆᔭᑦᓴᑕᕐᓂᓴᐅᑎᑦᓯᓚᕿᑦᓱᑎᒃ ᓄᓇᓕᒥᐅᓂᒃ. 

ᑰᑦᓱᓂ ᕿᓄᒍᑕᐅᔪᒧᑦ ᕿᑭᕐᑌᑦ MPA-ᒧᑦ ᑰᑦᔪᐊᕌᐱᒃ ᒥᑭᓂᕐᓴᖅ, Boutin ᑰᒃ, ᐸᑎᕐᑑᖅ ᐊᒻᒪᓗ La Grande ᑰᒃ ᑰᑦᑐᑦ ᑯᐯᑉ 

ᐊᒻᒪᓗ ᔦᒥᔅ ᐯ ᓯᑦᔭᖏᓐᓂᑦ. ᐊᖏᔪᕐᓓᑦ ᑰᕝᕕᐅᔪᑦ ᓄᐃᕐᖃᓲᑦ ᐱᒋᐊᕐᕕᖏᓐᓂᑦ ᑰᑦᔪᐊᕌᐱᒥᑦ ᒥᑭᓂᕐᓴᒥᑦ ᐊᒻᒪᓗ La 

Grande-ᒥᑦ ᐱᒋᐊᕐᕕᖃᕐᑎᓗᒋᒃ ᑖᒃᑯᐊ ᓯᑦᔭᐅᑉ ᐅᖓᓯᑦᑖᓗᖓᓂᑦ, ᐱᑕᑦᓯᑐᐃᕕᐅᓚᕿᑦᓱᑎᒃ ᓂᕿᑦᓴᔭᖏᓐᓂᒃ 

ᐊᓂᕐᓂᓖᑦ ᐊᓂᕐᓂᓕᓐᓂᒃ ᐊᑦᔨᒌᖕᖏᑐᓂᒃ ᐱᐊᕐᕿᐅᓯᐊᕈᓐᓇᓯᑎᑦᓯᓚᕿᑦᓱᑎᒃ ᐃᒪᕐᐱᐅᑉ ᐊᕙᑎᖓᓂ (Yurkowski, et 

al. 2023).  

ᐃᕐᖃᖓ ᕿᓄᒍᑕᐅᔫᑉ ᕿᑭᕐᑌᑦ MPA ᓄᐃᕐᖃᕕᐅᖏᓐᓇᑐᖅ ᐊᑦᔨᒌᖕᖏᑐᓂᒃ ᐊᓂᕐᓂᓕᓐᓂᒃ ᐃᕐᖃᒥᐅᑕᓂᒃ 

ᑌᒣᑎᑕᐅᓚᕿᓪᓚᕆᑦᓱᑎᒃ ᑰᑦᑐᓄᑦ ᐃᓕᐅᕐᖃᕕᐅᑎᑕᐅᔪᒧᑦ ᐊᒻᒪᓗ ᓯᑯᓐᓇᓯᒻᒪᑦ ᓯᑯᑦᑕᑐᓄᑦ. ᑐᕓᑦᑑᓲᑦ ᐅᐊᓐᓂᒥ 

ᓂᐱᕝᕕᐊᓂ ᐊᒻᒪᓗ ᑕᕐᕋᒥ ᐃᓱᐊᓂ ᕿᑭᕐᑌᑦ (ᐃᓄᑦᔪᐊᑉ ᓴᓂᐊᓂ) ᐱᑕᖃᓲᑦ ᐅᓄᕐᓂᐹᓂ ᐊᓂᕐᓂᓖᑦ ᑲᑎᕐᓱᓯᒪᕕᖏᓐᓂᒃ 

ᐊᒻᒪᓗ ᐃᓕᒃᑰᑎᕐᑐᓂᒃ ᐃᓚᒌᑦᓴᔭᐅᑦᓱᑎᒃ ᐱᑕᖃᕐᓂᐸᐅᑦᓱᑎᒃ ᑕᓯᐅᔭᕐᔪᐊᓕᒫᒥ (Pierrejean et al. 2020). 

ᑲᒪᒍᒪᓂᖃᓪᓚᕆᑦᑐᑦ ᓴᓂᑭᓗᐊᕐᒥᐅᑦ ᐃᒪᕐᒥᐅᑕᓕᕆᓂᑎᒍᑦ ᖃᑭᒋᐊᕐᕕᓕᕆᓂᕐᓂᒃ ᕿᓄᒍᑕᐅᔪᒥ ᕿᑭᕐᑌᑦ MPA-ᒥ, 

ᐱᓗᐊᕐᑐᒥᒃ ᑕᓪᓗᕈᓐᓇᑕᕐᓂᒥᒃ ᐊᒻᒪᓗ ᖂᕐᓱᔫᕐᑕᓂᕐᒥᒃ. 

ᑕᓯᐅᔭᕐᔪᐊᒥ ᐃᓕᒃᑰᑐᑦ ᐃᓚᑦᓴᔭᕆᔭᐅᑦᓱᑎᒃ ᒥᑎᕐᓄᑦ, ᒥᑦᓴᐅᓵᕐᑕᐅᓯᒪᔪᑦ ᐃᒣᓪᓗᐊᕆᐊᖏᑦ  ~255,000 ᑎᒻᒥᐊᑦ 

(ᑕᕆᐅᒥᐅᑕᓄᑦ ᒥᑎᕐᓄᑦ ᐃᓚᒌᕝᕕᒃ 2018), ᖃᐅᔨᒪᔭᐅᒻᒥᔪᑦ ᓇᒻᒥᓂᑦᓯᐊᖅ ᐱᐊᕐᕿᐅᓲᒍᓂᖏᑦ, ᓂᕆᔭᑦᓴᓯᐅᓲᒍᓂᖏᑦ 

ᐊᒻᒪᓗ ᐅᑭᐅᓕᒫᒥ ᑖᕙᓃᓲᒍᓂᖏᑦ ᐃᓗᐊᓂ ᕿᓄᒍᑕᐅᓯᒪᔫᑉ ᕿᑭᕐᑌᑦ MPA, ᑖᕙᑦᓱᒪ ᐱᖁᑎᖏᑦ ᐊᑦᔨᒋᔭᐅᖕᖏᑐᑦ. 

ᓴᓂᑭᓗᐊᑉ ᓄᓇᓕᖓᑕ ᐃᓗᐊᓂ, ᓯᕕᑐᔪᒻᒪᕆᒃ, ᒪᑭᑕᒍᑎᑦᓴᑕᕐᕕᐅᓯᐊᕐᓱᓂ ᐊᐅᓚᑕᐅᓂᖃᓲᖅ ᐅᑭᐊᒥ ᒥᑎᕐᑕᓂᖅ 

ᓄᓇᓕᒥᐅᓂᒃ ᖁᓂᕈᕐᑕᓂᐅᓲᖅ, ᐱᒻᒪᕆᐅᓂᖏᑦ ᖃᐅᔨᒪᔭᐅᓪᓚᕆᓐᓂᖃᓕᕐᑐᑦ ᑖᒃᑯᐊ ᑕᕆᐅᒦᓲᑦ ᑎᒻᒥᐊᑦ ᐃᓕᒃᑰᑐᑦ. 

ᐃᖃᓗᑉᐲᑦ ᓂᕆᔭᑦᓴᖃᕐᑎᓯᑦᓯᐊᐸᒻᒥᔪᑦ ᓴᓂᑭᓗᐊᒥ ᐊᒻᒪᓗ ᐱᒻᒪᕆᐅᑦᓱᑎᒃ ᓂᕿᒋᔭᐅᓪᓚᕆᑦᑐᑦ ᑖᕙᓃᓲᓄᑦ ᕿᓚᓗᒐᕐᓄᑦ 

(Yurkowski et al. 2023). ᐊᕐᕌᒍᓕᒫᒥ ᐃᖃᓗᑉᐱᓂᐊᓲᑦ ᑕᕆᐅᒥ ᐊᒻᒪᓗ ᑕᕆᐅᒍᖕᖏᑐᒥ. ᓅᑦᑕᓲᒍᒻᒪᑕ ᐃᖃᓗᑉᐲᑦ 

ᖃᐅᔨᔭᐅᓯᒪᔪᑦ ᐱᒻᒪᕆᐅᒋᐊᖏᑦ ᓂᕿᒋᔭᐅᓪᓚᕆᑦᓱᑎᒃ ᑖᕙᓃᓲᓄᑦ ᕿᓚᓗᒐᕐᓄᑦ.  

ᕿᓄᒍᑕᐅᓯᒪᔪᒥ ᕿᑭᕐᑌᑦ MPA-ᒥ, ᐱᖓᓲᔪᕐᑐᑦ ᑕᕆᐅᕐᒥᐅᑌᑦ ᐊᒫᒪᑦᑎᓯᔩᑦ ᐆᒪᔪᐃᑦ ᑖᕙᓃᓲᑦ ᐊᕐᕌᒍᓕᒫᖅ, ᐃᓚᖏᑦ 

ᐃᓂᖃᓪᓚᕆᑦᓱᑎᒃ ᐅᑭᐅᒥ ᑐᕓᑦᑐᓂ. ᐁᕖᑦ, ᓇᓄᐃᑦ, ᐅᑦᔪᐃᑦ, ᕿᓚᓗᒉᑦ, ᙯᕈᓖᑦ ᐊᒻᒪᓗ ᓇᑦᓰᑦ. ᑐᕓᑦᑐᐃᑦ ᑖᕙᓂ 

ᑖᒃᑯᓂᖓ ᑖᕙᓃᖏᓐᓇᓲᓂᒃ ᐊᒫᒪᑦᑎᓯᔨᓂᒃ ᐆᒪᔪᓂᒃ ᐆᒻᒪᕆᑦᑑᒋᐊᖃᓲᓄᑦ ᓯᓚ ᒪᓕᑦᓱᒍ ᓅᑲᑦᑕᕆᐊᖃᕐᑎᓯᕙᑦᑐᑦ 



ᐁᕕᐅᑲᑦᑕᕆᐊᖃᕐᓱᑎᒃ. ᐊᒻᒪᓗ, ᑕᑲᒃᑯᐊ ᐆᒪᔪᐃᑦ ᑖᕙᓃᑲᓪᓚᓲᒍᒋᐊᖏᑦ ᖃᐅᔨᒪᔭᐅᒻᒥᔪᑦ ᓯᓚᐅᑉ ᖃᓄᐃᑦᑑᓕᕐᓂᖓ 

ᒪᓕᑦᓱᒍ: ᐋᕐᓗᐃᑦ, ᐊᕐᕖᑦ, ᖃᓯᒋᐊᑦ ᐊᒻᒪᓗ ᐊᓪᓚᖑᐊᑦ. 

ᐅᑭᐅᕐᑕᑑᑉ ᓯᓚᖓ ᓱᑲᓐᓂᐹᒥᒃ ᓇᓂᓕᒫᖅ ᐅᕐᖂᓯᕙᓪᓕᐊᔪᖅ, ᖃᓄᐃᓕᖕᖓᑕᐅᓯᒪᓪᓚᕆᓕᕐᑎᓗᒍ ᑕᕆᐅᑉ ᓯᑯᖓ. 

ᐅᑭᐅᕐᑕᑑᑉ ᑕᕆᐅᖓᑕ ᐊᕙᑎᖓ ᐊᕙᑕᖐᓯᒪᔪᖅ ᕿᑭᕐᑕᓂᒃ ᐊᓯᑦᔨᐸᓪᓕᐊᔪᖅ, ᑐᕓᑦᑐᐃᑦ 

ᐊᖏᓕᕙᓪᓕᐊᑐᐃᓐᓇᐸᓕᕐᑎᓗᒋᑦ ᐊᑯᓂᐅᓂᕐᓴᓗ ᑐᕓᑦᑑᕙᓕᕐᓱᑎᒃ. ᐆᒪᔪᐃᑦ ᕿᑭᕐᑕᓃᓲᑦ ᓄᐃᑕᓗᑎᒃ 

ᑭᓯᐊᓂᑦᓯᐊᒍᑎᓗᒋᑦ ᐊᓂᕐᓂᓕᓐᓂᒃ ᖃᓄᐃᑦᑐᑐᐃᓐᓇᓂᒃ ᖃᓄᐃᖕᖏᓯᐊᕐᑎᓯᔨᐅᒐᒥᒃ; ᑭᓯᐊᓂ, 

ᑐᑭᓯᐅᑎᑦᓴᑕᖃᑦᓯᐊᖏᑦᑐᖅ ᐃᓕᖓᔪᓂᒃ ᑕᕆᐅᑉ ᓯᑯᖓᑕ ᖃᓄᐃᑦᑑᓲᒍᓂᖓᓄᑦ ᐊᒻᒪᓗ ᐃᓕᖓᔪᑦ ᐆᒪᔪᓄᑦ 

ᐊᓂᕐᓂᓕᓐᓄᑦ ᐃᓂᑦᓴᔭᖏᓐᓄᓗ ᑖᕙᓂ. 

 

c. ᒪᑭᑕᒐᓱᐊᕐᕈᑎᑦᓴᖃᕐᓂᓄᑦ ᐃᓱᒪᑦᓴᓯᐅᕈᑕᐅᔪᑦ 

ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓭᑦ ᕿᒥᕐᕈᔭᐅᓯᒪᓂᖏᑦ ᐃᒪᕐᐱᓕᕆᔨᒃᑯᑦ ᒪᓕᒐᖏᓐᓄᑦ ᐊᒻᒪᓗ ᒪᑭᑕᒐᓱᐊᕈᑎᑦᓴᓕᕆᕕᒻᒧᑦ 

2024-ᒥ ᓇᓗᓀᕐᓯᐅᑕᐅᓯᒪᔪᑦ ᕿᑭᕐᑕᓂ ᐱᓇᓱᐊᕐᑕᐅᓲᓂᒃ ᐃᓚᖃᕆᐊᖏᓐᓂᒃ ᐊᕐᕌᒍᑕᒫᕐᓯᐅᑎᓂᒃ ᐅᒥᐊᕐᕈᐊᑦ 

ᐊᐅᓚᓂᕆᓲᖏᓐᓂᒃ, ᓯᑯᐃᔦᔪᓪᓗ, ᐃᒪᕐᐱᒥᓪᓗ ᖃᐅᔨᓴᕐᑏᑦ ᐅᒥᐊᒃᑯᑦ ᐱᓇᓱᐊᕐᑕᖏᑦ, ᐆᒪᒐᓱᐊᕈᑎᑦᓴᑕᕐᑐᑦ 

ᐱᐅᓯᑐᖃᕐᒥᑎᒍᑦ ᐆᒪᔪᕐᓂᐊᑐᑦ, ᐱᖕᖑᐊᑐᑦ, ᐊᒻᒪᓗ ᑕᑯᔭᕐᑐᓯᒪᔪᑦ ᓄᓇᒥᒃ ᓱᖃᑦᓯᓂᖃᕐᓱᑎᒃ. ᐱᓇᓱᐊᕐᑕᐅᓲᒍᒻᒥᔪᑦ 

ᐊᓯᒋᐊᓪᓚᖏᑦ ᑐᑭᓯᔭᐅᓯᒪᔪᑦ ᓄᓇᓖᑦ ᑐᑭᓯᓂᐊᕐᑕᐅᑎᓗᒋᑦ, ᐊᒻᒪᓗ ᐱᓇᓱᕝᕕᒃ ᐊᒻᒪᓗ ᑲᔪᓯᑎᑦᓯᔩᑦ 

ᐱᓇᓱᐊᕐᑎᑕᐅᓂᖏᑎᒍᑦ, ᐊᒻᒪᓗ ᒥᑏᑦ ᖁᓂᕈᖏᓐᓂᒃ ᓂᐅᕐᕈᑎᑦᓴᑕᕐᓂᖅ, ᑕᕆᐅᒥ ᐱᕈᕐᑐᓂᒃ ᓂᕆᔭᑦᓴᑕᕐᓂᖅ 

ᐃᕕᒐᓕᐊᕆᔭᑦᓴᓂᒃ ᓂᐅᕐᕈᑎᑦᓴᓕᐊᕆᔭᐅᑦᓱᑎᒃ, ᐊᒻᒪᓗ ᐱᓇᓱᐊᕐᑐᑦ ᑐᓴᕋᑦᓴᓕᐅᕐᓱᑎᒃ ᐊᒻᒪᓗ ᐊᐅᓚᔫᓕᐅᕐᓱᑎᒃ. 

ᐅᓪᓗᒥ ᐅᕐᓱᐊᓗᑦᑕᑐᖃᖕᖏᑐᖅ ᐊᒻᒪᓗ ᑳᓴᓖᑦᓴᓕᕆᔪᖃᕋᓂ ᑖᕙᓂ, ᐅᕝᕙᓘᓐᓃᑦ ᑕᕆᐅᒥ ᐅᔭᕋᕐᓂᐊᓂᕐᑕᖃᕋᓂ. 

ᐃᒪᕐᐱᓕᕆᔨᒃᑯᑦ ᕿᒥᕐᕈᓯᒪᓂᖏᑦ, ᑐᑭᓯᓂᐊᕐᓃᑦ ᐊᓯᖏᓐᓂᒃ ᑲᕙᒪᑐᖃᒃᑯᑦ ᐱᓇᓱᕝᕕᖏᓐᓂᒃ ᐃᓕᒃᑰᑎᕐᑐᓂᒃ, ᓄᓇᓕᓐᓂᒃ 

ᑐᑭᓯᓂᐊᕐᓃᑦ, ᐊᒻᒪᓗ ᐱᓇᓱᕝᕕᒃ ᐊᒻᒪᓗ ᑲᔪᓯᑎᑦᓯᔨᓂᒃ ᑲᒪᑎᑦᓯᓂᖅ ᑐᑭᓯᐅᑎᑦᓴᑖᕐᑎᓯᓯᒪᔪᑦ ᓇᓗᓀᕐᓯᓂᖃᕐᓱᑎᒃ ᑲᔪᓯᔪᓂᒃ 

ᐱᓇᓱᐊᕐᑕᐅᓲᓂᒃ ᖁᓛᓂ ᐅᖃᕐᑕᓂᒃ. 

ᐅᓄᕐᓂᓴᖏᑦ ᒪᑭᑕᒐᓱᐊᕈᑎᑦᓴᑕᕐᓂᓄᑦ ᐱᓇᓱᐊᕐᑕᐅᓲᑦ ᓄᓇᓕᓕᒫᓂ ᑲᔪᓯᑎᑕᐅᓲᑦ ᓄᓇᓕᖓᓂ ᓴᓂᑭᓗᐊᑉ. ᓯᕗᓂᕐᒥ 

ᒪᑭᑕᒐᓱᐊᕈᑎᑦᓭᑦ ᐱᕈᕐᐸᓕᐊᑎᑕᐅᒐᔭᕐᓂᖏᑦ ᑕᑯᓐᓇᓱᒋᑦ ᐃᓗᐊᓂ ᕿᓄᒍᑕᐅᓯᒪᔫᑉ ᕿᑭᕐᑌᑦ MPA-ᒥ ᐃᓕᖓᔪᑦ 

ᓄᓇᒥᓂᑕᕐᑕᓃᑦ ᑕᕆᐅᒥᓂᑕᕐᑕᓃᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᓄᓇᒥᒃ/ᐃᓗᒡᒍᓯᕐᒥᒃ ᑕᑯᔭᕐᑐᓯᒪᔪᑦ. ᐱᑦᔪᑕᐅᑎᓗᒍ 

ᓄᐃᑕᓕᕐᓂᖏᑦ ᓄᓇᒦᓱᑦᓴᔦᑦ ᐊᓂᕐᓂᓖᑦ ᐊᑦᔨᒌᖕᖏᑐᑦ ᐆᒪᕕᒋᓲᖏᓪᓗ ᐃᓕᖓᑦᓱᑎᒃ ᐅᖑᒪᔭᐅᔪᒧᑦ ᐃᓂᑦᓴᔭᒥᓄᑦ, 

ᐅᓄᕐᓯᐅᒥᒍᓐᓇᕋᔭᕐᑐᑦ ᓄᓇᒥᒃ/ᐃᓗᒡᒍᓯᕐᒥᒃ ᑕᑯᔭᕐᑐᑐᑦ. 

ᐅᓪᓗᒥ, ᐅᒥᐊᕐᕈᐊᑦ ᐊᒻᒪᓗ ᐃᒪᒃᑯᑦ ᐃᖏᕐᕋᔪᑦ ᕿᑭᕐᑌᑦ ᓴᓂᖏᓐᓂ ᐱᑦᔪᑎᐅᑎᓗᒋᑦ ᓄᓇᓕᓐᓂ ᐊᑐᕐᑕᐅᔪᑦᓴᓂᒃ 

ᐸᔪᕋᕐᓃᑦ, ᐊᖏᔪᕐᓚᓂᒃ ᐅᓯᓃᑦ, ᓂᕆᔭᑦᓴᑕᕐᓂᖅ ᐃᖃᓗᓐᓂᒃ, ᐃᓄᓐᓂᒃ ᐅᓯᔩᑦ ᐅᒥᐊᑦ/ᑕᑯᔭᕐᑐᑐᓕᕆᓃᑦ, ᖃᐅᔨᓴᕐᓃᑦ, 

ᐊᒻᒪᓗ ᑲᕙᒪᒃᑯᑦ ᐃᖏᕐᕋᑎᑕᖏᑦ (ᐆᑦᑑᑎᒃ ᓯᑯᐃᔦᓂᖅ ᐊᑦᑕᓀᑦᑐᒦᑦᑎᓯᒋᐊᕐᓂᒧᑦ ᐊᒻᒪᓗ ᖃᓄᐃᓕᖕᖓᑎᑦᓯᑌᓕᓂᕐᒧᑦ) 

ᓂᕆᐅᒋᔭᐅᔪᑦ ᐅᓄᕐᓯᐅᒥᓛᕆᐊᖏᑦ ᓯᓚᐅᑉ ᐊᓯᑦᔨᐸᓪᓕᐊᓂᖓ ᑲᔪᓯᑎᓗᒍ ᑕᑭᓂᕐᓴᐅᖃᑦᑕᓛᕈᑕᐅᓕᕐᓱᑎᓗ ᑕᒪᒃᑯᐊ 

ᐱᓇᓱᐊᕐᑕᐅᓂᖏᑦ ᓯᑯᖃᖕᖏᓂᖅ ᑕᑭᓂᕐᓴᐅᕙᓕᕐᐸᑦ. ᕿᓄᒍᑕᐅᔪᖅ ᕿᑭᕐᑌᑦ MPA ᓱᕐᖁᐃᓇᕐᑎᓯᒍᑕᐅᓛᕐᑐᖅ 

ᐱᓇᓱᐊᕐᑐᒋᐊᓪᓓᑦ ᑌᒣᑦᑐᓂᒃ ᖃᓄᐃᓕᖕᙰᕙᓪᓕᐊᓚᕆᑦᑐᓂᒃ ᓄᕐᖃᖓᑎᑕᐅᖃᑦᑕᓛᕐᓂᖏᓐᓂᒃ ᐱᓇᓱᐊᖃᑕᐅᕙᑦᑐᑦ 

ᐱᕙᓪᓖᓯᐊᕋᓱᐊᕐᓂᖏᓐᓂ ᑕᑭᓂᕐᓴᓂᒃ ᐊᐅᓚᑕᐅᓂᖃᓚᖓᔪᓂᒃ ᖃᓄᐃᓕᖓᖔᕆᐊᓪᓚᐅᑎᑦᓴᖏᓐᓂᒃ ᑖᕙᑦᓱᒪ 

ᐅᖑᒪᔭᐅᖁᔭᐅᔫᑉ. 

ᖃᐅᔨᒪᔭᐅᒋᐊᖃᕐᐳᖅ ᓴᓂᑭᓗᐊᒥᐅᑦ ᐱᕙᓪᓕᐊᓕᑌᓐᓇᒪᑕ ᖃᐅᔨᓴᕈᑎᖃᓯᓕᑌᓐᓇᓱᑎᒃ ᒥᑭᔪᒥᒃ ᐊᑦᔨᒌᖕᖏᑐᓂᒃ ᐆᒪᔪᓂᒃ 

ᓂᐅᕐᕈᑎᑦᓴᑕᕐᕕᒥᒃ, ᑕᓪᓗᕈᓐᓇᑕᕙᓪᓗᓗᑎᒃ ᐊᒻᒪᓗ ᖂᕐᓱᔫᓂᒃ. ᑐᑭᓯᓂᐊᕐᓂᖃᕆᐊᓪᓚᕆᐊᓕᒃ ᐊᒻᒪᓗ 

ᖃᐅᔨᓴᕐᓂᖃᒃᑲᓂᕐᓗᓂ ᓱᕐᖁᐃᑕᐅᒋᐊᕐᑎᓗᒋᑦ ᐆᒪᒐᓱᐊᕈᑎᑦᓴᐅᒐᔭᕐᓂᖏᑦ ᓈᒻᒪᒐᔭᕐᓂᖏᑦ ᑖᒃᑯᐊ ᓂᐅᕐᕈᑎᑦᓴᑕᕐᓃᑦ 



ᑕᕆᐅᒥᐅᑕᓂᒃ. ᕿᓄᒍᑕᐅᓯᒪᔪᑦ ᑐᕐᖃᑕᕐᕕᐅᑉ ᑎᓕᐅᕆᒍᑎᖓ ᐃᖃᓗᑦᓯᐅᓂᕐᒥᒃ ᑲᔪᓯᒍᓐᓇᑎᑦᓯᒐᔭᕐᑐᖅ ᐃᓕᒃᑰᓗᓂ 

ᑲᔪᓯᑎᑦᓯᓂᐅᓗᓂ ᐱᓇᓱᐊᕐᑕᐅᕙᑦᑐᓂᒃ ᐊᒻᒪᓗ ᑌᒣᓚᖓᒐᒥ ᑖᑦᓱᒪ ᐱᓇᓱᐊᕐᑕᐅᓂᖓᓂᒃ ᖃᓄᐃᓕᙰᒍᑕᐅᒐᔭᕋᓂ. 

 

 

 

4. ᑐᑭᓯᓂᐊᕐᓂᖅ ᑲᒪᑎᑦᓯᓂᕐᓗ  

ᐊᑖᓂ ᓀᑦᑐᐃᑦ ᓇᓗᓀᕐᓯᐅᑏᑦ ᑐᑭᓯᓂᐊᕐᓂᓂᒃ ᐊᒻᒪᓗ ᑲᒪᑎᑦᓯᓂᕐᓂᒃ ᐊᓂᒍᕐᓯᒪᓕᕐᑐᓂᒃ. ᓇᓗᓀᕐᑐᐃᓯᐊᕐᓂᓭᑦ 

ᑐᑭᓯᓂᐊᕐᓂᓂᒃ ᐊᒻᒪᓗ ᑲᒪᑎᑦᓯᓂᕐᓂᒃ ᓄᐃᑕᑎᑕᐅᔪᑦ ᐃᓕᒃᑰᑎᓗᒋᑦ “ᑐᑭᓯᓂᐊᕐᓂᓂᒃ ᐊᒻᒪᓗ ᑲᒪᑎᑦᓯᓂᕐᓂᒃ 

ᓀᓪᓕᑎᕐᓯᒪᔪᑦ ᓇᓗᓀᕐᓯᐅᑏᑦ” ᐊᑐᐊᕋᑦᓴᐅᒥᔪᑦ ᐊᒻᒪᓗ “ᑐᓴᕐᓯᒪᔭᕗᑦ” ᑐᓴᕐᑎᓯᐅᑏᑦ, ᑕᒪᖏᒃ ᐃᓚᐅᑦᓱᑎᒃ 

ᐃᓱᒪᑦᓴᓯᐅᕈᑎᑦᓴᐅᑎᓗᒋᑦ ᓄᐃᑕᐅᓯᒪᔪᓄᑦ. 

a.  ᐱᓇᓱᐊᖃᑎᖃᕐᓃᑦ 

2019-ᒥᓂᑦ, ᑳᓇᑕᐅᑉ ᑲᕙᒪᖓ ᐊᒻᒪᓗ QIA ᐱᓇᓱᐊᖃᑎᒌᑦᓯᒪᔫᒃ ᓇᓗᓀᕐᑐᐃᓱᑎᒃ ᐱᕕᑦᓴᐅᒐᔭᕐᑐᓂᒃ 

ᓱᒃᑯᑕᐅᑎᑦᓯᑌᓕᓂᕐᒧᑦ ᐊᒻᒪᓗ ᐅᖑᒪᑦᓯᓂᕐᒧᑦ ᕿᑭᕐᑌᑦᒥᒃ ᐊᒻᒪᓗ ᐊᓯᖏᓐᓂᒃ ᓄᓇᑐᕐᓕᓂᒃ ᐃᓗᐊᓂ ᕿᑭᕐᑌᑦ 

ᓄᓇᓕᓕᒫᖓᓂ ᓄᓇᕘᒥ. 2021-ᒥ ᕿᑭᕐᑌᑦᓄᑦ ᐊᒻᒪᓗ ᓴᕐᕙᕐᔪᐊᒧᑦ ᐱᓇᓱᐊᖃᑎᒌᑦᑏᑦ (ᐱᓇᓱᐊᖃᑎᒌᑦᑏᑦ) 

ᓄᐃᑕᐅᓚᐅᕐᓯᒪᔪᑦ ᓯᕗᓕᐅᕆᓚᖓᑎᓗᒋᑦ ᓱᒃᑯᑕᐅᑎᑦᓯᑌᓕᓂᕐᒥᒃ ᐊᒻᒪᓗ ᐅᖑᒪᔭᐅᓂᖏᓐᓂᒃ ᕿᓄᒍᑕᐅᔫᒃ ᕿᑭᕐᑌᑦ 

ᐊᒻᒪᓗ ᓴᕐᕙᔪᐊᖅ ᑐᕐᖃᑕᕐᕕᐅᑉ ᑎᓕᐅᕆᒍᑎᖏᑎᒍᑦ. ᐱᓇᓱᐊᖃᑎᒌᑦᑏᑦ ᐃᓚᓖᑦ ᑭᒡᒐᑐᕐᑎᖏᓐᓂᒃ ᑳᓇᑕᐅᑉ ᑲᕙᒪᖓᑕ, 

QIA ᐊᒻᒪᓗ ᓄᓇᕗᑦ ᑲᕙᒪᖓᑕ. 

a. ᑐᑭᓯᓂᐊᕐᓂᖅ ᐊᒻᒪᓗ ᑲᒪᑎᑦᓯᓂᖅ 

2019-ᒥ, ᓄᓇᓕᓐᓄᑦ ᓯᕗᓕᕐᑕᐅᔪᑦ ᓴᓂᑭᓗᐊᕐᒥ ᕿᑭᕐᑌᑦ ᓯᕗᒧᐊᑦᑎᓯᔩᑦ ᑲᑎᒪᔨᐊᐲᑦ (SQSC) ᓄᐃᑕᐅᓚᐅᕐᓯᒪᔪᑦ 

ᓯᕗᓕᕐᓯᒋᐊᓚᖓᑎᓗᒋᑦ ᐃᓄᐃᑦ ᐊᕙᑎᒧᐊᖓᔪᓂᒃ ᑲᔪᓯᑎᑦᓯᓂᖏᓐᓂᒃ ᓴᓂᑭᓗᐊᒥ ᐊᒻᒪᓗ ᓴᓂᐊᓂ. SQSC 

ᐅᖄᕕᐅᕙᓪᓗᓲᖅ ᐃᒪᕐᐱᓕᕆᔨᒃᑯᓄᑦ ᓱᒃᑯᑎᑦᓯᑌᓕᓂᕐᓄᐊᖓᔪᓂᒃ ᐊᒻᒪᓗ ᐃᓚᐅᑎᑦᓱᒋᑦ ᑭᒡᒐᑐᕐᑎᖏᑦ ᓴᓂᑭᓗᐊᕐᒥ 

ᐆᒪᔪᕐᓯᐅᑏᑦ ᐊᒻᒪᓗ ᒥᑭᒋᐊᕐᓂᐊᑏᑦ ᑲᑐᑦᔨᖃᑎᒌᓐᓂᖓ (HTA), ᐅᑭᐅᕐᑕᑐᒥ ᒥᑎᕐᓄᑦ ᐃᓚᒌᕝᕕᒃ, QIA, ᐊᒻᒪᓗ 

ᓴᓂᑭᓗᐊᑉ ᕼᐊᒻᓚᑦᖓ. ᑲᑎᒪᔨᖏᑦ SQSC, QIA ᐊᒻᒪᓗ ᑳᓇᑕᐅᑉ ᑲᕙᒪᖓ (ᑭᒡᒐᑐᕐᑕᐅᓱᓂ ᐃᒪᕐᐱᓕᕆᔨᒃᑯᓄᑦ ᐊᒻᒪᓗ 

ᐊᕙᑎᓄᐊᖓᔪᓄᑦ ᓯᓚᐅᓪᓗ ᐊᓯᑦᔨᐸᓪᓕᐊᓂᖓᓄᑦ ᑎᒥᖁᑎᖓᑕ) ᐱᒋᐊᓚᐅᕐᓯᒪᔪᑦ ᔪᓓ 2020-ᒥ 

ᐃᑲᔪᕐᓯᓂᖃᕆᐊᓯᑦᓱᑎᒃ ᐱᑦᓴᑕᕋᑦᓴᓂᒃ ᖃᐅᔨᓴᕐᓂᓄᑦ ᐱᓇᓱᐊᕐᑕᐅᔪᓂᒃ. 

ᑭᒡᒐᑐᕐᑎᖏᑦ ᑳᓇᑕᐅᑉ ᑲᕙᒪᖓᑕ (ᐃᒪᕐᐱᓕᕆᔨᒃᑯᑦ ᐊᒻᒪᓗ ECCC ᐊᕙᑎᓕᕆᕕᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ 

ᐱᓇᓱᐊᕐᕕᒃ), QIA ᐊᒻᒪᓗ ᓄᓇᕗᑦ ᑲᕙᒪᖓ ᑲᔪᓯᑎᑦᓯᓯᒪᔪᑦ ᓯᕗᓪᓕᐹᒥᒃ ᓄᓇᓕᓐᓂ ᑐᑭᓯᓂᐊᕐᓂᒥᒃ ᓅᕕᒻᐸ 7-8, 2023 

ᐊᑯᓐᓂᖓᓂ, ᓴᓂᑭᓗᐊᒥ. ᑲᑎᒪᖃᑦᑕᓚᐅᔫᑦ ᕼᐊᒻᓚᑦᑯᑦ, HTA, SQSC ᐊᒻᒪᓗ ᐃᓚᒌᓈᕐᑎᑐᑦ ᑲᒪᒋᔭᖃᖃᑕᐅᑦᓱᑎᒃ 

ᑐᑭᓯᐅᑎᑦᓴᓂᒃ ᐳᑯᖃᑎᒌᑦᓱᑎᒃ ᐅᖑᒪᔭᐅᖁᔭᐅᔪᒧᐊᖓᔪᓂᒃ, ᐅᖃᐅᓯᑦᓴᕆᔭᐅᔪᓂᒃ ᑐᓴᕆᐊᕐᓱᑎᒃ ᕿᓄᒍᑕᐅᔪᒧᐊᖓᔪᓂᒃ 

ᐅᖑᒪᔭᐅᖁᔭᐅᑦᓱᓂ, ᐊᒻᒪᓗ ᑲᒪᒋᑦᓱᒋᑦ ᓄᓇᓕᒥᐅᑦ ᐊᐱᕐᓲᑎᖏᑦ ᐊᒻᒪᓗ/ᐅᕝᕙᓘᓐᓃᑦ ᐃᓱᒫᓘᑎᖏᑦ. 

ᐅᖃᐅᓯᕆᔭᐅᖃᑦᑕᓚᐅᔪᒻᒥᔪᑦ ᑲᔪᓯᔪᓂᒃ ᓱᒃᑯᑎᑦᓯᑌᓕᓂᕐᒧᑦ ᐱᓇᓱᐊᕐᑕᐅᔪᑦ ᐊᒻᒪᓗ ᐅᐃᒪᓇᕐᑐᐃᑦ ᓄᐃᕐᖃᑕᐅᔪᑦ 

ᓄᓇᓕᖓᓄᑦ ᓴᓂᑭᓗᐊᖅ ᐅᖑᒪᔭᐅᖁᔭᐅᔪᒧᑦ, ᐱᑐᒪᐅᑎᓂᖏᑦ ᐊᓪᓓᑦ ᑯᔩᑦ ᐊᒻᒪᓗ ᓄᓇᕕᐅᑉ ᓄᓇᓕᖏᑦᑕ ᐊᒻᒪᓗ 

ᐆᒪᔪᐃᑦ ᐊᓂᕐᓂᓖᓪᓗ ᐊᑦᔨᒌᖕᖏᑐᑦ ᓇᔪᒐᖃᖃᑎᒌᑦ ᑕᓯᐅᔭᕐᔪᐊᑉ ᐊᖏᓂᖓᓂ, ᓴᓂᑭᓗᐊᑉ ᐱᓇᓱᐊᒐᖏᑦ 

ᐱᑐᑦᓯᒪᑎᑦᓯᓂᕐᒥᓄᑦ ᓄᓇᓕᓐᓂᒃ ᐊᒻᒪᓗ ᐆᒪᔪᐃᑦ ᐊᓂᕐᓂᓖᑦ ᓂᕆᐅᑎᓲᑦ ᓇᔪᒐᖏᓐᓄᓗ ᑕᓯᐅᔭᕐᔪᐊᓕᒫᒥ. 

ᕿᓄᒍᑕᐅᓯᒪᔪᖅ ᕿᑭᕐᑌᑦ MPA ᓱᒃᑯᑕᐅᑎᑕᐅᑦᑌᓕᖁᔭᐅᑦᓱᓂ ᑭᓪᓕᓕᐅᕐᑕᐅᓯᒪᐅᑎᖓ, ᐅᖑᒪᔭᐅᔪᑦ ᐱᔪᓐᓇᐅᑏᑦ 

ᐃᓕᖓᓪᓚᕆᑦᑐᑦ ᐊᑖᓃᑦᓱᑎᒃ ᓄᓇᕗᑦ ᐊᖏᖃᑎᒌᒍᑎᐅᑉ (ᐃᓚᐅᑎᓗᒋᑦ ᐃᓄᐃᑦ ᐊᓐᓂᑐᕋᑦᓴᑕᕐᓂᓄᑦ 

ᐱᔪᓐᓇᐅᑎᖏᑦ), IIBA ᐊᖏᖃᑎᒌᒐᓱᐊᕐᓃᑦ ᖃᓄᐃᓕᖓᓂᖏᑦ, ᓴᓂᑭᓗᐊᑉ ᓄᓇᓕᖓᑕ ᑲᒪᒍᒪᓂᖓ ᓂᐅᕐᕈᑎᑦᓴᑕᕐᓂᓂᒃ 



ᐃᒪᕐᒥᐅᑕᑦᓴᔭᓂᒃ ᐃᕐᖃᒥᐅᑕᕐᓂᒃ ᐊᑦᔨᒌᖕᖏᑐᓂᒃ ᐆᒪᔪᓂᒃ, ᐊᒻᒪᓗ MPA-ᑎᒍᑦ ᐅᐃᒪᓇᕐᓂᕋᕐᑕᐅᔪᑦ ᕿᑭᕐᑕᓄᑦ 

ᐅᖃᐅᓯᕆᔭᐅᖃᑦᑕᓚᐅᔫᑦ. ᑐᑭᖃᑦᓯᐊᑎᓗᒋᑦ ᐅᖃᐅᓯᕆᔭᐅᓚᐅᔪᒻᒥᔪᑦ ᓱᒃᑯᑎᑦᓯᑌᓕᓂᖅ ᐊᒻᒪᓗ ᐊᓯᖏᑦ ᑐᕌᒐᖏᑦ 

ᕿᓄᒍᑕᐅᔫᑉ ᕿᑭᕐᑌᑦ ᑐᕐᖃᑕᕐᕕᒧᑦ ᑎᓕᐅᕆᒍᑎᑕᑦᓯᔭᐅᖁᔭᐅᑦᓱᓂ, ᓄᓇᓖᑦ ᓯᕗᓂᕐᒥ ᑕᑯᓐᓇᑕᖏᑎᒍᑦ 

ᐅᖑᒪᔭᐅᒋᐊᖃᕐᓂᖓᓄᑦ ᓇᓗᓀᕐᑕᐅᓯᒪᔫᑉ ᐱᑦᔪᑎᒋᓗᒋᑦ ᓯᕗᓂᕐᒥ ᐃᓅᖃᑦᑕᓛᕐᑐᑦ. ᓱᓪᓕᓂᑕᑦᓯᔭᐅᓚᐅᔫᖅ HTA 

ᑲᑎᒪᔨᖏᑦᑕ ᑐᑭᒧᐊᑦᑎᓯᔨᖓᓄᑦ ᐆᑦᑐᕋᐅᑏᑦ ᑐᕌᒐᖏᑦ ᕿᓄᒍᑕᐅᔫᑉ ᕿᑭᕐᑕᓂ MTA-ᒧᑦ ᓄᐃᑕᑎᑦᓯᓂᕐᑕᖃᕐᓂᖓ 

ᓄᓇᓖᑦ ᓯᕗᓂᕐᒥ ᑕᑯᓐᓇᑕᖏᓐᓂᒃ. HTA ᑲᑎᒪᔨᖏᑦᑕ ᑐᑭᒧᐊᑦᑎᓯᔨᖓ ᐅᖃᓚᐅᔫᖅ ᓲᔪᒥᒃ ᓄᓇᓕᓐᓂ 

ᓴᐳᑦᔭᐅᓂᖃᕆᐊᖓ ᕿᓄᒍᑕᐅᔪᖅ. 

ᐊᐃᐸᔭᓕ 15-18, 2024 ᐊᑯᓐᓂᖓᓂ ᐃᒪᕐᐱᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᓐᓂᖓ  ᐊᒻᒪᓗ 

ᓄᓇᕗᑦ ᑲᕙᒪᖓ ᑲᔪᓯᑎᑦᓯᓚᐅᔫᑦ ᑐᖓᓕᖏᓐᓂᒃ ᓄᓇᓕᓐᓂ ᑐᑭᓯᓂᐊᕐᓂᓂᒃ ᓴᓂᑭᓗᐊᒥ ᖃᓄᐃᓕᒍᑕᐅᓂᖏᓐᓄᑦ 

ᐃᒪᕐᐱᓕᕆᔨᒃᑯᑦ ᕿᓄᒍᑎᖏᑦᑕ ᒪᓕᒐᑎᒍᑦ ᓯᕗᓂᕐᒥ ᓄᐃᑕᐅᖁᔨᐅᑎᖓᓂᒃ MPA-ᒥ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᓂᒃ 

ᕿᑭᕐᑕᓄᑦ ᑕᕆᐅᒧᑦ ᐱᖁᔭᐅᑉ ᐊᑖᒍᑦ. SQSC, HTA, ᐊᒻᒪᓗ ᓴᓂᑭᓗᐊᑉ ᓄᓇᓕᖓ ᑐᑭᓯᓂᐊᕐᑕᐅᓚᐅᔫᖅ. ᕿᓄᒍᑎᒃ 

ᐱᐅᒋᔭᐅᑦᓯᐊᕋᓗᐊᕐᓱᓂ, ᓄᓇᓕᒃ ᐊᒻᒪᓗ QIA ᓇᓗᓀᕐᓯᓚᐅᔫᑦ ᑭᖕᖒᒪᓇᕐᓂᖓᓂᒃ ᑲᑎᒪᐅᑎᖃᕆᐊᓪᓚᕆᐊᖃᕐᓂᐅᑉ 

ᓄᐃᒐᔭᕐᓂᖓᑕ ᓂᐅᕐᕈᑎᑦᓴᑕᕐᕕᐅᑉ ᐃᖃᓗᓐᓂᐊᕕᐅᑉ ᕿᑭᕐᑕᓂ ᐊᒻᒪᓗ ᑲᒪᒍᑎᐅᒐᔭᕐᑐᑦ ᐃᒪᕐᐱᒥ ᐊᒻᒪᓗ ᓄᓇᒥ 

ᓱᒃᑯᑎᑦᓯᑌᓕᒍᑎᑦᓴᓂ ᐊᑯᓂ ᐃᓕᒪᓚᖓᓗᑎᒃ. SQSC ᐊᒻᒪᓗ ᓴᓂᑭᓗᐊᑉ ᓄᓇᓕᖓ ᓇᓗᓀᕐᓯᓚᐅᔪᒻᒥᔪᑦ ᐱᒻᒪᕆᐅᓂᖓᓂᒃ 

ᐃᓕᔭᐅᒋᐊᖃᕐᓂᖏᑦᑕ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐃᒪᕐᐱᓕᕆᔨᒃᑯᑦ ᐱᕙᓪᓕᐊᑎᑕᖏᓐᓄᑦ ᓄᐃᑦᓯᓂᕐᓄᑦ ᐊᒻᒪᓗ 

ᐊᐅᓚᑦᓯᓂᕐᓄᑦ MPA-ᓂᒃ ᐊᑖᓂ ᑕᕆᐅᒧᑦ ᐱᖁᔭᐅᑉ. ᐃᒪᕐᐱᓕᕆᔨᒃᑯᑦ ᑲᔪᓯᔪᑎᑦᓯᔪᑦ ᑲᒪᑎᑦᓯᓂᕐᒥᒃ QIA-ᒥᒃ ᐊᒻᒪᓗ 

SQSC-ᒥᒃ ᑖᒃᑯᓂᖓ ᑲᒪᒋᔭᐅᒋᐊᓕᓐᓂᒃ.  

ᓯᑉᑎᒻᐱᕆ 2024-ᒥ, ᐱᓇᓱᐊᖃᑎᒌᑦᑏᑦ ᐃᓄᓐᓅᙯᓚᐅᔫᑦ “ᑐᓴᕐᓯᒪᔭᕗᑦ” ᑐᓴᕐᑎᓯᐅᑎᓂᒃ ᓴᓂᑭᓗᐊᑉ ᓄᓇᓕᖓᓂ 

ᓀᓪᓕᑎᕐᓯᒪᑎᓗᒋᑦ ᑐᑭᓯᑎᑦᓯᐅᑎᓂᒃ ᖃᓄᐃᓘᕈᑕᐅᓯᒪᔪᓂᒃ ᓄᓇᓕᒥᐅᓄᑦ ᑐᑭᓯᓂᐊᕐᓂᖃᕐᑎᓗᒍ 

ᐅᖃᐅᓯᐅᖃᑦᑕᑐᕕᓂᕐᓂᒃ. ᐊᓪᓚᓯᒪᔪᑦ ᓴᐳᑦᔨᐅᑏᑦ ᕿᓄᒍᑕᐅᔪᒥᒃ ᒪᓕᒐᑦᓴᒥᒃ ᐱᔭᐅᓚᐅᔪᒻᒥᔪᑦ ᐱᓯᒪᔪᑦ ᐱᖓᓱᐃᓂᑦ 

ᐃᓚᐅᔪᓂᑦ ᑎᒥᖁᑎᖏᓐᓂᑦ SQSC: ᓴᓂᑭᓗᐊᑉ ᕼᐊᒻᓚᑦᖓᑕ ᑲᑎᒪᔨᖏᑦ, ᓴᑭᓂᓗᐊᑉ HTA-ᖓ ᐊᒻᒪᓗ ᐅᑭᐅᕐᑕᑐᒥ 

ᒥᑎᕐᓄᑦ ᐃᓚᒌᕝᕕᒃ. ᓄᓇᕗᑦ ᑲᕙᒪᖓ ᒪᓂᔨᓯᒪᓕᕇᕐᑐᖅ ᐊᓪᓚᓯᒪᔪᓂᒃ ᓴᐳᑦᔨᐅᑎᓂᒃ.  

ᐊᓯᖏᑦ ᑲᔪᓯᑎᑦᓯᔩᑦ 

ᐃᒪᕐᐱᓕᕆᔨᒃᑯᑦ ᐃᓚᖃᕐᓱᑎᒃ ᐱᓇᓱᕝᕕᒥᒃ ᐊᒻᒪᓗ ᑲᔪᓯᑎᑦᓯᔨᐅᖃᑕᐅᒻᒪᕆᑦᑐᓂᒃ ᕿᓄᒍᑎᒥᒃ ᕿᑭᕐᑌᑦ ᐃᒪᕐᐱᒥ 

ᐅᖑᒪᔭᐅᔪᑦᓴᒥᒃ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᑎᒍᑦ ᒪᕐᕈᐃᓕᖓᑎᓗᒍ. ᑲᔪᓯᑎᑦᓯᔩᑦ ᐃᓚᒌᑦᑎᑐᑦ ᑕᒪᑐᒪ 

ᑲᒪᒋᔭᐅᓂᖓᓄᑦ ᐃᓚᓖᑦ, ᑖᒃᑯᑑᓚᐅᔪᒐᑎᓗ ᓄᓇᕗᑦ ᐃᒪᕐᒧᑦ ᑲᑎᒪᔩᑦ, ᓄᓇᕗᑦ ᐆᒪᔪᓕᕆᔨᕐᔪᐊᑯᖏᑦ, ᕿᑭᕐᑖᓗᒃ 

ᐆᒪᔪᕐᓄᑦ ᑲᑎᒪᔩᑦ, ᓄᓇᕗᑦ ᑐᖕᖓᕕᒃ inc., ᐃᓄᐃᑦ ᐅᑭᐅᕐᑕᑐᒻᒪᕆᒻᒧᑦ ᑲᑎᒪᔨᖏᑦ, ᐃᓄᐃᑦ ᑕᐱᕇᑦ ᑳᓇᑕᒥ, 

ᐊᕙᑎᒧᐊᖓᔪᓄᑦ ᑲᕙᒪᒃᑰᖏᑦᑕ ᑎᒥᖁᑎᖏᑦ (ENGOs), ᓂᐅᕐᕈᑎᑦᓴᑕᕐᑐᑦ ᐃᖃᓗᓐᓂᐊᕕᖏᑦ, 

ᖃᕆᑕᐅᔭᒃᑰᕈᓐᓇᑎᑦᓯᐅᑎᐅᑉ ᐊᑦᓱᓈᖁᑎᖓᓄᑦ ᐱᓇᓱᕝᕕᒃ, ᐊᒻᒪᓗ ᓯᓚᑦᑐᓴᕐᕕᒃ. ᔪᓓ 2024-ᒥ, ᐊᓪᓚᓯᒪᔪᓂᒃ 

ᑐᔪᕐᑕᐅᓚᐅᔫᑦ ᐃᓘᓐᓇᑎᒃ ᐃᓚᒌᑦᑎᑐᖁᑎᖏᑦ ᐱᓇᓱᐊᖃᑎᒌᑦᑏᑦ ᕿᓂᕈᑎᓂᒃ ᖃᓄᐃᓕᔭᐅᒋᐊᖁᔨᑦᓱᑎᒃ 

ᓇᓪᓕᑐᐃᓐᓇᖏᓐᓂᒃ ᑲᔪᓯᔪᓂᒃ ᐱᓇᓱᐊᕐᑕᐅᓱᑎᒃ ᐅᓪᓗᒥ ᑲᔪᓯᑎᑕᐅᑦᓱᑎᒃ ᐅᕝᕙᓘᓐᓃᑦ ᐸᕐᓀᑕᐅᑦᓱᑎᒃ 

ᐊᑑᑎᒐᔭᕐᑎᓗᒋᑦ ᕿᑭᕐᑌᑦ ᖃᐅᔨᓴᕐᕕᐅᔪᒥ. ᑭᖑᓂᖓᒍᑦ ᑖᑦᓱᒪ ᓯᓪᓕᐹᑉ ᖃᓄᐃᓕᒋᐊᕈᑎᓂᒃ ᑲᒪᑎᑦᓯᓃᑦ, ᐊᒃᑑᐸ 2024-

ᒥ, ᐃᒪᕐᐱᓕᕆᔨᒃᑯᑦ ᑲᒪᑎᑦᓯᓚᐅᔫᑦ ᑖᒃᑯᓂᖓᑦᓭᓇᖅ ᑲᔪᓯᑎᑦᓯᔨᓂᒃ ᐱᑦᔪᑎᒋᑦᓱᒍ ᕿᓄᒍᑕᐅᓯᒪᔪᖅ ᒪᓕᒐᑎᒍᑦ 

ᖃᓄᐃᓕᒍᑎᒋᒍᒫᕐᓂᐊᑕᖓ ᑐᕐᖃᑕᕐᕕᐅᑉ ᑎᓕᐅᕆᒍᑎᖓᑕ ᐃᒪᕐᐱᒥᒃ ᐅᖑᒪᔭᐅᖁᔭᐅᔪᒥᒃ ᕿᑭᕐᑕᓂ, ᕿᓄᒍᑎᐅᑎᓗᒋᑦ 

ᖃᓄᐃᓕᒍᑎᑦᓴᒥᓂᒃ ᑐᓴᕐᑎᓯᖁᔭᐅᑦᓱᑎᒃ.  

ᐃᒪᕐᐱᓕᕆᔨᒃᑯᑦ ᑲᒪᑎᑦᓯᓚᐅᔪᒻᒥᔪᑦ ᐃᓘᓐᓀᓂᒃ ᑲᒪᒍᒫᕐᓂᐊᓯᒪᔪᓂᒃ ᑲᕙᒪᑐᖃᒃᑯᑦ ᐱᓇᓱᕝᕕᖏᓐᓂᒃ ᐃᓕᒃᑰᑎᕐᑐᓂᒃ, 

ᐃᓚᐅᑎᓗᒋᑦ (ᑖᒃᑯᑑᒐᑎᓗ) ᐊᕙᑎᓕᕆᕕᒃ ᐊᒻᒪᓗ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ ᐱᓇᓱᕝᕕᒃ, ᑳᓇᑕᒥ 

ᐃᖏᕐᕋᐅᑎᓕᕆᕕᒃ, ᐊᑕᓂᐊᓘᑉ-ᓄᓇᖃᕐᖄᑐᕕᓂᓕᕆᕕᖓ ᐊᒻᒪᓗ ᑕᕐᕋᒦᑦᑐᓕᕆᕕᖓ ᑳᓇᑕᐅᑉ, ᑳᓇᑕᒥ ᒥᕐᖑᐃᓯᕐᕖᑦ, 



ᓄᓇᓂᑕᕐᓂᒃ ᐊᑐᕋᑦᓴᓕᕆᕕᖓ ᑳᓇᑕᐅᑉ, ᑳᓇᑕᒥ ᓯᑦᔭᒥ ᐃᑉᐱᒍᓱᑦᑏᑦ, Global Affairs Canada, ᐊᒻᒪᓗ ᐱᓇᓱᕝᕕᖓ 

ᑳᓇᑕᒥᒃ ᐅᖑᒪᑦᓯᔩᑦ. 

5. ᓄᐃᑦᓯᓂᐅᑉ ᐊᑑᑎᕕᑦᓴᑕᖏᑦ ᐊᒻᒪᓗ ᑐᖓᓕᖏᑦ ᑲᒪᒋᔭᐅᒋᐊᖃᓛᓕᕐᒥᔪᑦ 

ᓄᓇᕗᒻᒥ ᖃᓄᐃᓕᖕᙰᒍᑎᓂᒃ ᕿᒥᕐᕈᔩᑦ ᑲᑎᒪᔩᑦ ᕿᒥᕐᕈᕇᕐᑎᓗᒋᑦ, ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ 

ᐊᖏᕐᓱᑎᒃ ᐃᒪᕐᐱᓕᕆᔨᒃᑯᑦ ᕿᓄᒍᑎᖓᓂᒃ ᓄᐃᑕᐅᓚᖓᑎᓗᒋᑦ ᑐᕐᖃᑕᕐᕕᐅᑉ ᑎᓕᐅᕆᒍᑎᖓ ᕿᑭᕐᑌᑦ 

ᐱᑦᔪᑕᐅᑎᓗᒋᑦ, ᐃᒪᕐᐱᓕᕆᔨᒃᑯᑦ ᑲᔪᓯᑎᑦᓯᓂᐊᓕᕐᑐᑦ ᑕᑯᔭᑦᓴᖑᕐᑎᓯᓗᑎᒃ ᑎᓕᐅᕆᒍᑎᒥᒃ ᑐᓴᕋᑦᓴᓅᕐᓗᒍ Canada 

Gazette-ᒧᑦ, ᐃᓚᒌᓂ II-ᖏᓐᓂᒃ, ᑖᑦᓱᒧᖓ ᑎᓕᔭᐅᒍᑎᑖᕐᑕᐅᑎᓗᒍ ᐃᒪᕐᐱᐅᑉ ᑕᕐᓯᑕᐅᓯᒪᔫᑉ 

ᐅᖑᒪᔭᐅᒋᐊᖃᓕᕐᓂᖓᓂᒃ. ᑳᓇᑕ ᐊᒻᒪᓗ ᐱᓇᓱᐊᖃᑎᖏᑦ ᑲᔪᓯᑎᑦᓯᓚᖓᔪᑦ ᐱᓇᓱᐊᕐᓂᒥᓂᒃ ᑎᑭᐅᑎᒋᐊᕐᓗᒋᑦ 

ᐊᑯᓃᓚᖓᔪᑦ ᐱᕕᑦᓴᑕᖏᑦ ᕿᑭᕐᑌᑦ, ᐃᓚᖃᕐᓱᑎᒃ ᐃᓱᒪᑦᓴᓯᐅᕈᑕᐅᓂᖓᓂᒃ ᐃᓄᐃᑦ ᐅᖑᒪᔭᖓᑕ ᐊᒻᒪᓗ 

ᓱᒃᑯᑕᐅᑎᑕᐅᑦᑌᓕᔭᖓᑕ ᐃᒪᕐᐱᐅᑉ ᓇᓗᓀᕐᑕᐅᓯᒪᔫᑉ.  

